
«Հայաստանի Հանրապետության պաշտպանության նախարարության «Բանակի կենտրոնական մարզական ակումբ» պետական հիմնարկ ստեղծելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն

12.05.2020թ. 01/27.1/9447-2020
	«Հայաստանի Հանրապետության պաշտպանության նախարարության «Բանակի կենտրոնական մարզական ակումբ» պետական հիմնարկ ստեղծելու մասին» Հայաստանի Հանրապետության կառավարության որոշման նախագծի 1-ին կետում առաջարկում ենք հղում կատարել նաև «Զորամասերի և զինվորական հաստատությունների կարգավիճակի մասին» օրենքի 7.1-րդ հոդվածի 3-րդ մասին՝ հաշվի առնելով նախագծի 4-րդ և 5-րդ կետերի դրույթները:
Նախագծից անհրաժեշտ է հանել 6-րդ կետը՝ նկատի ունենալով նախագծի անհատական բնույթը և «Նորմատիվ իրավական ակտերի մասին» օրենքի 23-րդ հոդվածի դրույթները:


	Ընդունվել է, նախաբանում կատարվել է լրացում։
Ընդունվել է։

	2.
	Ֆինանսների նախարարություն

09.03.2020թ․

01/8-5/3512-2020
	Նախագծով նախատեսվում է թույլատրել պետական հիմնարկին իրականացնել ձեռնարկատիրական գործունեության հետևյալ տեսակները՝ 
1) ֆիզիկական կուլտուրայի և սպորտի բնագավառում ծառայությունների մատուցում,

2)   հյուրանոցային ծառայությունների մատուցում,

3) մարզական գույքի, հանդերձանքի և հուշանվերների մանրածախ առևտուր,

4) գույքը, մարզաբազան և շինությունները վարձակալությամբ տրամադրելու ծառայություններ,

5)  գովազդային ծառայությունների մատուցում,

6) մարզական տրանսֆերային գործարքներ իրականացնելու ծառայություններ:

Այս կապակցությամբ հայտնում ենք, որ ՀՀ քաղաքացիական օրենսգրքի 62-րդ հոդվածի համաձայն՝ Հիմնարկ է համարվում կառավարչական, սոցիալ-մշակութային, կրթական կամ ոչ առևտրային բնույթի այլ գործունեություն իրականացնելու համար իրավաբանական անձի ստեղծած կազմակերպությունը: Հիմնարկն իրավաբանական անձ չէ և գործում է իրավաբանական անձի հաստատած կանոնադրության հիման վրա:

Նույն օրենսգրքի 2-րդ հոդվածի համաձայն՝ ձեռնարկատիրական է համարվում անձի ինքնուրույն, իր ռիսկով իրականացվող գործունեությունը, որի հիմնական նպատակը գույք օգտագործելուց, ապրանքներ վաճառելուց, աշխատանքներ կատարելուց կամ ծառայություններ մատուցելուց շահույթ ստանալն է:

Ելնելով վերոգրյալ իրավակարգավորումից՝ հայտնում ենք, որ հիմնարկին ձեռնարկատիրական գործունեությամբ զբաղվելու իրավունք վերապահվել չի կարող:

Ընդ որում, առաջարկում ենք հաշվի առնել սույն դիրքորոշումը նաև ՊՆ/510/224-2020 գրությամբ ՀՀ ֆինանսների նախարարության քննարկմանը ներկայացված ««Լեռնային Հայաստան հանգստյան տուն-առողջարան» պետական հիմնարկ ստեղծելու մասին» Հայաստանի Հանրապետության կառավարության որոշման նախագծի առնչությամբ:

Միաժամանակ հայտնում ենք, որ Նախագծի հիմնավորմամբ հիմնարկի ֆինանսավորման աղբյուրների վերաբերյալ ներկայացված տեղեկատվությունը (հովանավորների և վճարովի ծառայություններից գոյացող միջոցների հաշվին) հակասում է «Բյուջետային համակարգի մասին» ՀՀ օրենքի 5-րդ հոդվածի 1-ին մասին, որի համաձայն՝ բյուջետային հիմնարկները ֆինանսավորվում են համապատասխանաբար պետական կամ համայնքային բյուջեներից:


	Ընդունվել է, 4-րդ կետը խմբագրվել է։
Ընդունվել է, ֆինանսական տեղեկանքը խմբագրվել է։

	3․
	Առողջապահության նախարարություն

23.08.2020թ․ ԱԹ/02.2/4124-2020
	Առաջարկություններ և առարկություններ չկան:
	Ընդունվել է ի գիտություն:


	4.
	Արտակարգ իրավիճակների նախարարություն
22.08.2019թ.

01/01.1/6168-19
	Առաջարկություններ և առարկություններ չկան:
	Ընդունվել է ի գիտություն:


	5.
	Ոստիկանություն

27․02․2020թ․ 1/2/7759-20
	Առաջարկություններ և առարկություններ չկան:
	Ընդունվել է ի գիտություն:


	6.
	Ազգային անվտանգու​թյան ծառայություն

11/185

04.03.2020թ.
	Առաջարկություններ և առարկություններ չկան:
	Ընդունվել է ի գիտություն:


	7.
	Կրթության, գիտության, մշակույթի և սպորտի նախարարություն
03.03.2020թ․

01/06/5082-20
	Նախագծում հղում կատարված իրավական ակտի (օրենքի) վերնագրում «հաստատությունների» բառից հետո ավելացնել «կարգավիճակի» բառը:
Նախագծի 5-րդ կետի 1-ին ենթակետը հակասում է «Զորամասերի և զինվորական հաստատությունների կարգավիճակի մասին» ՀՀ օրենքի (այսուհետ` Օրենք) 7.1-րդ հոդվածի 2-րդ մասի 4-րդ և 5-րդ կետերի պահանջներին, որոնց համաձայն ստեղծվող զինվորական մարզական կամ հանգստի կազմակերպման հիմնարկի կանոնադրությունը, կառուցվածքը, անձնակազմի թիվը, հանձնվող (ամրացվող) գույքի, այդ թվում` զենքի և ռազմամթերքի կազմը, դրա օգտագործման կարգը սահմանվում են հիմնարկի ստեղծման վերաբերյալ ՀՀ կառավարության որոշմամբ: Անհրաժեշտ է Նախագիծը համապատասխանեցնել Օրենքի պահանջներին:

	Ընդունվել է։
Չի ընդունվել, քանի որ «Զորամասերի և զինվորական հաստատությունների կարգավիճակի մասին» ՀՀ օրենքի (այսուհետ` Օրենք) 7.1-ին հոդվածի 3-րդ մասի համաձայն՝  զինվորական մարզական կամ հանգստի կազմակերպման հիմնարկ ստեղծելու մասին որոշմամբ կանոնադրության, կառուցվածքի, թվաքանակի, հանձնվող (ամրացվող) գույքի, այդ թվում` զենքի և ռազմամթերքի կազմի, դրա օգտագործման կարգի հաստատման իրավունքը կարող է վերապահվել պաշտպանության նախարարին:


	8.
	Տարածքային կառավարման և ենթակառուցվածքների նախարարություն
11.03.2020թ․

ՍՊ/21.1/6660-2020

	Նախագծի նախաբանում «հաստատությունների» բառից հետո լրացնել «կարգավիճակի» բառը:
Հստակեցնել, թե ինչ իրավական հիմքով օրենքով է մարզական ակումբն հիմնարկն իրավասու իրականացնելու Նախագծի 4-րդ կետով սահմանված ձեռնարկատիրական գործունեության տեսակները։
Նախագիծը համապատասխանեցնել «Նորմատիվ իրավական ակտերի մասին» օրենքի 11-րդ հոդվածի պահանջներին:

	 Ընդունվել է։
Ընդունվել է, 4-րդ կետը խմբագրվել է «Զորամասերի և զինվորական հաստատությունների կարգավիճակի մասին» ՀՀ օրենքի 7.1-ին հոդվածի 3-րդ մասի պահանջներին համապատասխան։
Ընդունվել է։

	9.
	Պետական եկամուտների կոմիտե
06.03.2020թ.

01/3-3/12543-2020
	Առաջարկություններ և առարկություններ չկան:
	Ընդունվել է ի գիտություն:

	10.
	Անշարժ գույքի կադաստրի կոմիտե

03․03․2020թ․ ՍԹ/1320-2020
	Առաջարկություններ և առարկություններ չկան:
	Ընդունվել է ի գիտություն:


